
Հայաստանի Հանրապետության                                                                                                                                                             
                                                                             կառավարության աշխատակազմի 
                                                                             ղեկավար
                                                                             պարոն Դ. Սարգսյանին
             
 Հարգելի պարոն Սարգսյան
Ի կատարումն Հայաստանի Հանրապետության կառավարության 2011 թվականի հունիսի 28-ի թիվ 02/10.1/10750-11 և հուլիսի 6-ի թիվ 02/10.1/11063-11 հանձնարարականների` Հայաստանի Հանրապետության ֆինանսների նախարարությունը ՀՀ կենտրոնական բանկի հետ համատեղ քննարկել է Հայաստանի Հանրապետության Ազգային ժողովի պատգամավորներ Հեղինե Բիշարյանի, Հովհաննես Մարգարյանի և Վարդան Բոստանջյանի կողմից օրենսդրական նախաձեռնության կարգով ներկայացված <<Աուդիտորական գործունեության մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության եզրակացության նախագիծը և այն խմբագրել է:
Կից ներկայացնում ենք Հայաստանի Հանրապետության կառավարության եզրակացության նախագծի խմբագրված տարբերակը:
Առդիր` 3 թերթ:


Հարգանքով`
										Վ. Գաբրիելյան


Աուդիտի մեթոդ. և կարգավորման բաժին
Կատ.`  Մ. Համաճյան, հեռ.` 595-119


ԼՐԱՄՇԱԿՎԱԾ ՆԱԽԱԳԻԾ
---------------------------------------
  




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                         ԱԶԳԱՅԻՆ  ԺՈՂՈՎԻ  ՆԱԽԱԳԱՀ

							պարոն ՀՈՎԻԿ ԱԲՐԱՀԱՄՅԱՆԻՆ 



Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային Ժողովի պատգամավորներ Հեղինե Բիշարյանի, Հովհաննես Մարգարյանի և Վարդան Բոստանջյանի` օրենսդրական նախաձեռնության կարգով ներկայացրած «Աուդիտորական գործունեության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ:
	Նկատի ունենալով այն հանգամանքը, որ Հայաստանի Հանրապետության կառավարության նախաձեռնությամբ Ազգային ժողովի քննարկմանը ներկայացված և 2011 թվականի մայիսի 26-ին ընդունված «Աուդիտորական գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքով սահմանվում են աուդիտ իրականացնող անձանց լիցենզավորման պայմաններն ու պահանջները և պատասխանատվության միջոցները էականորեն խստացնելու վերաբերյալ մի շարք դրույթներ, Հայաստանի Հանրապետության կառավարությունը նպատակահարմար է համարում պարտադիր ապահովագրության մասով նոր` ավելի խստացնող պահանջ սահմանելու վերաբերյալ հարցը հետաձգել մեկ տարով: 
Նախագծի վերաբերյալ հարկ ենք համարում հայտնել նաև հետևյալը: 
1. Անհրաժեշտ է ներառել դրույթ` աուդիտ իրականացնող անձի կողմից պարտադիր ապահովագրության պայմանագիր չկնքելու համար պատասխանատվության վերաբերյալ: 
2. Նախագծում հարկ է նախատեսել դրույթ, որի համաձայն ապահովագրական ընկերությունները չեն կարող հրաժարվել աուդիտ իրականացնող անձի հետ պարտադիր ապահովագրության պայմանագիր կնքելուց` բացառությամբ այն դեպքերի, երբ դա կարող է հանգեցնել իրավական ակտերի պահանջների խախտմանը:
3. Անհրաժեշտ է սահմանել, թե աուդիտ իրականացնող անձի կողմից մասնագիտական պատասխանատվության որ ռիսկերն են ենթակա պարտադիր ապահովագրության: Օրինակ` միջազգային պրակտիկայում տարածված է հետևյալ տեսակների ռիսկերի ապահովագրությունը` ֆինանսական աուդիտի իրականացման ընթացքում սխալներից, ֆինանսական հաշվետվությունների մեջ էական շեղումների չբացահայտումից, պարտադիր ապահովագրության պայմանագրի խախտումներից բխող պատասխանատվության ապահովագրություն:    
4. Հաշվի առնելով պարտադիր ապահովագրության առանձնահատկությունները` նախագծում անհրաժեշտ է սահմանել ապահովագրական գումարի նվազագույն չափ, ինչպես նաև մասնագիտական պատասխանատվության պարտադիր ապահովագրության պայմանագրի նվազագույն պայմաններ:
5. Անհրաժեշտ է նախատեսել անցումային դրույթներ, քանի որ հարկ է կարգավորել պարտադիր ապահովագրություն ունենալու պահանջն ուժի մեջ մտնելու հետ կապված հարաբերությունները, այդ թվում` թե ինչպիսի ժամկետներ են սահմանվում աուդիտ իրականացնող անձանց կողմից պարտադիր ապահովագրության պայմանագրեր կնքելու համար և այլ պայմաններ:
6. Նախագծի 1-ին հոդվածի «մասնագիտական պատասխանատվության ապահովագրում» հասկացության և նախագծի 2-րդ հոդվածի միջև առկա է անհամապատասխանություն: Մասնավորապես` 1-ին հոդվածով նախատեսված հասկացությունը ներառում է բացառապես աուդիտորի մասնագիտական գործունեության արդյունքում երրորդ անձանց պատճառված գույքային վնասի համար առաջացած պատասխանատվության ապահովագրությունը, իսկ նախագծի 2-րդ հոդվածը` բացի վերը նշված պատասխանատվության ապահովագրությունից, նախատեսում է նաև աուդիտորական ծառայություններ մատուցելու վերաբերյալ պայմանագրի խախտումից առաջացած պատասխանատվության պարտադիր ապահովագրություն:
7. Նախագծից պետք է հանել 2-րդ հոդվածի 2-րդ մասը, քանի որ այդ մասով նախատեսված պատասխանատվության հետ կապված հարաբերություններն արդեն իսկ կարգավորվում են ՀՀ քաղաքացիական օրենսգրքի 1062-րդ հոդվածով: Ընդ որում` նախագծի 2-րդ հոդվածի 2-րդ մասի 2-րդ նախադասությունը հակասում է ՀՀ քաղաքացիական օրենսգրքի 1062-րդ հոդվածին: 
	Միաժամանակ առաջարկում ենք նախագծով հստակեցնել աուդիտի ենթարկվող անձի իրավունքները` աուդիտ իրականացնող անձի կողմից ոչ որակյալ ծառայություններ մատուցելու հետևանքով կրած վնասները փոխհատուցելու հարցերում: 
Ելնելով շարադրվածից` Հայաստանի Հանրապետության կառավարությունը ներկայացված օրենքի նախագիծն ընդունելի կհամարի իր կողմից ներկայացված առաջարկությունների ընդունման դեպքում:
Հայտնում ենք, որ, ներկայացված օրենքի նախագիծը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության ֆինանսների նախարար Վաչե Գաբրիելյանը:
Կից ներկայացվող փաստաթղթերում տրվում է օրենքի նախագծի կարգավորման ազդեցության գնահատականը:


    Հարգանքով`

ՏԻԳՐԱՆ ՍԱՐԳՍՅԱՆ

Հայաստանի Հանրապետության ֆինանսների 
նախարար պարոն Վաչե Գաբրիելյանին

պատճենը`
 Հայաստանի Հանրապետության կառավարության 
աշխատակազմի ղեկավար պարոն Դավիթ Սարգսյանին
  


Հարգելի պարոն Գաբրիելյան

Հաշվի առնելով ՀՀ կառավարության մշտապես գործող ֆինանսատնտեսական նախարարական կոմիտեի 2011 թվականի հունիսի 23-ի նիստի արձանագրության 2-րդ կետը` առաջարկում  ենք լրամշակել ««Աուդիտորական գործունեության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի Նախագծի (այսուհետ` Նախագիծ) վերաբերյալ ՀՀ կառավարության եզրակացությունը` դրանում ներառելով հետևյալը.
· Կարծում ենք, Նախագծում հարկ է ներառել աուդիտ իրականացնող անձի կողմից պարտադիր ապահովագրության պայմանագիր չկնքելու համար պատասխանատվության վերաբերյալ դրույթներ: 
· Կարծում ենք, Նախագծում  հարկ է նախատեսել դրույթ, համաձայն որի` ապահովագրական ընկերությունները չեն կարող հրաժարվել աուդիտ իրականացնող անձի հետ պարտադիր ապահովագրության  պայմանագիր կնքելուց` բացառությամբ այն դեպքերի, երբ դա կարող է հանգեցնել իրավական ակտերի պահանջների խախտմանը:
· Կարծում ենք, Նախագծում անհրաժեշտ է սահմանել, թե աուդիտ իրականացնող անձի կողմից մասնագիտական պատասխանատվության որ ռիսկերն են ենթակա պարտադիր ապահովագրության: Օրինակ` միջազգային պրակտիկայում տարածված է հետևյալ տեսակների ռիսկերի ապահովագրությունը` ֆինանսական աուդիտի իրականացման ընթացքում սխալներից, ֆինանսական հաշվետվությունների մեջ էական շեղումների չբացահայտումից, պարտադիր ապահովագրության պայմանագրի խախտումներից բխող պատասխանատվության ապահովագրություն:     
· Հաշվի առնելով պարտադիր ապահովագրության առանձնահատկությունները` կարծում ենք, Նախագծում անհրաժեշտ է սահմանել ապահովագրական գումարի նվազագույն չափ, ինչպես նաև մասնագիտական պատասխանատվության պարտադիր ապահովագրության պայմանագրի նվազագույն պայմաններ:
· Կարծում ենք, անհրաժեշտ է նախատեսել անցումային դրույթներ, քանի որ հարկ է կարգավորել պարտադիր ապահովագրություն ունենալու պահանջն ուժի մեջ մտնելու հետ կապված հարաբերությունները, այդ թվում` թե ինչպիսի ժամկետներ են սահմանվում աուդիտ իրականացնող անձանց կողմից պարտադիր ապահովագրության պայմանագրեր կնքելու համար և այլ պայմաններ:
· Կարծում ենք, որ Նախագծի 1-ին հոդվածի «մասնագիտական պատասխանատվության ապահովագրում» հասկացության և Նախագծի 2-րդ հոդվածի միջև առկա է անհամապատասխանություն: Մասնավորապես` 1-ին հոդվածով նախատեսված հասկացությունը ներառում է բացառապես աուդիտորի մասնագիտական գործունեության արդյունքում երրորդ անձանց պատճառված գույքային վնասի համար  առաջացած պատասխանատվության ապահովագրությունը, իսկ Նախագծի 2-րդ հոդվածը` բացի վերը նշված պատասխանատվության ապահովագրությունից, նախատեսում է նաև աուդիտորական ծառայություններ մատուցելու վերաբերյալ պայմանագրի խախտումից առաջացած պատասխանատվության պարտադիր ապահովագրություն: 
· Կարծում ենք, հարկ է Նախագծից հանել Նախագծի 2-րդ հոդվածի 2-րդ մասը, քանի որ այդ  մասով նախատեսված պատասխանատվության հետ կապված հարաբերություններն արդեն իսկ կարգավորվում են ՀՀ քաղաքացիական օրենսգրքի հոդված 1062-ով: Ընդ որում`  Նախագծի 2-րդ հոդվածի 2-րդ մասի 2-րդ նախադասությունը հակասում է ՀՀ քաղաքացիական օրենսգրքի հոդված 1062-ին: 



Հարգանքով՝								Արթուր Ջավադյան







Նախագիծ
--------------------
Արձանագրային


«Աուդիտորական գործունեության մասին» Հայաստանի Հանրապետության օրենքում լրացում կատարելու մասին»  Հայաստանի Հանրապետության  օրենքի նախագծի վերաբերյալ  Հայաստանի  Հանրապետության  կառավարության  եզրակացության նախագծի մասին
---------------------------------------------------------------------------------------------------------

Հավանություն տալ «Աուդիտորական գործունեության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով:

Վ. Գաբրիելյան



Ամալյա Ենգոյան _____________________ ,,         ,, հունիսի 2011 թ.
Լիանա Հունանյան ___________________ ,,         ,, հունիսի 2011 թ.
Արթուր Սարգսյան ___________________ ,,         ,, հունիսի 2011 թ.
ԼՐԱՄՇԱԿՎԱԾ ՆԱԽԱԳԻԾ
---------------------------------------
  




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                         ԱԶԳԱՅԻՆ  ԺՈՂՈՎԻ  ՆԱԽԱԳԱՀ

							պարոն ՀՈՎԻԿ ԱԲՐԱՀԱՄՅԱՆԻՆ 



Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային Ժողովի պատգամավորներ Հեղինե Բիշարյանի, Հովհաննես Մարգարյանի և Վարդան Բոստանջյանի` օրենսդրական նախաձեռնության կարգով ներկայացրած «Աուդիտորական գործունեության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ:
	Նկատի ունենալով այն հանգամանքը, որ Հայաստանի Հանրապետության կառավարության նախաձեռնությամբ Ազգային ժողովի քննարկմանը ներկայացված և 2011 թվականի մայիսի 26-ին ընդունված «Աուդիտորական գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքով սահմանվում են աուդիտ իրականացնող անձանց լիցենզավորման պայմաններն ու պահանջները և պատասխանատվության միջոցները էականորեն խստացնելու վերաբերյալ մի շարք դրույթներ, Հայաստանի Հանրապետության կառավարությունը նպատակահարմար է համարում պարտադիր ապահովագրության մասով նոր` ավելի խստացնող պահանջ սահմանելու վերաբերյալ հարցը հետաձգել մեկ տարով: 
	Միաժամանակ առաջարկում ենք նախագծով հստակեցնել աուդիտի ենթարկվող անձի իրավունքները` աուդիտ իրականացնող անձի կողմից ոչ որակյալ ծառայություններ մատուցելու հետևանքով կրած վնասները փոխհատուցելու հարցերում: 
Ելնելով շարադրվածից` Հայաստանի Հանրապետության կառավարությունը ներկայացված օրենքի նախագիծն ընդունելի կհամարի իր կողմից ներկայացված առաջարկությունների ընդունման դեպքում:
Հայտնում ենք, որ, ներկայացված օրենքի նախագիծը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության ֆինանսների նախարար Վաչե Գաբրիելյանը:
Կից ներկայացվող փաստաթղթերում տրվում է օրենքի նախագծի կարգավորման ազդեցության գնահատականը:


    Հարգանքով`

ՏԻԳՐԱՆ ՍԱՐԳՍՅԱՆ


















ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ
 ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ


  «Աուդիտորական գործունեության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի  նախագծի ընդունման դեպքում
           
            «Աուդիտորական գործունեության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի ընդունումն առողջապահության բնագավառի վրա ազդեցություն չի ունենա:  


ԵԶՐԱԿԱՑՈՒԹՅՈՒՆ
«Աուդիտորական ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման


«Աուդիտորական ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:
Գնահատման նախնական փուլում պարզ է դարձել, որ Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա նախատեսվում է բացասական ազդեցություն` հաշվի առնելով հետևյալը.
· Նախագծով սահմանվում է աուդիտորական կազմակերպությունների գործունեության իրականացման արդյունքում երրորդ անձանց գույքային վնաս պատճառելուց առաջացած իր պատասխանատվության պարտադիր ապահովագրման պահանջ, որի արդյունքում կավելան մատուցվող ծառայությունների արժեքը, ինչը իր հերթին կավելացնի տնտեսվարողների ծախսերը համանման ծառայությունների ձեռքբերման համար:


ԵԶՐԱԿԱՑՈՒԹՅՈՒՆ
«Աուդիտորական գործունեության մասին» Հայաստանի Հանրապետության օրենքում  լրացում կատարելու մասին»  ՀՀ օրենքի նախագծի մրցակցության բնագավառում կարգավորման ազդեցության գնահատման

«Աուդիտորական գործունեության մասին» Հայաստանի Հանրապետության օրենքում  լրացում կատարելու մասին» ՀՀ օրենքի նախագծով  (այսուհետ` Նախագիծ) նախատեսվում է աուդիտ իրականացնող անձանց պատասխանատվության ապահովագրման պահանջի սահմանում:
 Նախագծի մրցակցության բնագավառում ազդեցության գնահատման գործընթացի նախնական փուլում պարզվել է, որ Նախագծով կարգավորվող շրջանակները առնչվում են աուդիտային ծառայությունների և աուդիտ իրականացնող անձանց պատասխանատվության ապահովագրման ծառայությունների շուկաների հետ:
Ազդեցության գնահատման բուն գործընթացի փուլում  առանցքային ուղղություններով կատարված ուսումնասիրությունների արդյունքում պարզվել է, որ Նախագծի ընդունմամբ համապատասխան շուկաներում մատակարարների քանակի ուղղակի, անուղղակի սահմանափակում կամ վերջինիս հնարավորություն, միմյանց հետ մրցելու մատակարարների հնարավորության սահմանափակում կամ սահմանափակման հնարավորություն, միմյանց հետ մրցելու մատակարարների շարժառիթների սահմանափակում և դրա հնարավորություն չի առաջանում:
Հիմք ընդունելով վերոգրյալը` արձանագրվել է  Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:




ԵԶՐԱԿԱՑՈՒԹՅՈՒՆ
<<Աուդիտորական գործունեության մասին>> Հայաստանի Հանրապետության օրենքում լրացումներ կատարելու մասին>> Հայաստանի Հանրապետության օրենքի նախագծի /այսուհետ` նախագիծ/ սոցիալական պաշտպանության ոլորտում կարգավորման ազդեցության գնահատման 

Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:
Սոցիալական պաշտպանության ոլորտում նախագիծն ունի չեզոք ազդեցություն:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Աուդիտորական գործունեության մասին» ՀՀ օրենքի նախագծի բնապահպանության բնագավառում  կարգավորման

1. «Աուդիտորական գործունեության մասին» ՀՀ օրենքի (այսուհետ` օրենքի) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների, վրա բացասական հետևանքներ չեն առաջանում:
         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանում:
         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: 
Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 



ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Աուդիտորական գործունեության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ 

«Աուդիտորական գործունեության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:


    ԵԶՐԱԿԱՑՈՒԹՅՈՒՆ

«Աուդիտորական գործունեության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի բյուջետային բնագավառում կարգավորման ազդեցության գնահատման վերաբերյալ


«Աուդիտորական գործունեության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծով առաջարկվում է պարտադիր աուդիտ իրականացնող անձանց պատասխանատվության պարտադիր ապահովագրում, որը կարգավորվելու է ապահովագրության պայմանագրով: Հիմք ընդունելով վերոշարադրյալը` նախագծի ընդունումը բյուջեի եկամտային մասում ազդեցություն չի ունենա: 


	«Աուդիտորական գործունեության մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի վերաբերյալ հայտնում ենք, որ ՀՀ օրենքի նախագծի ընդունվելու կամ չընդունվելու դեպքում, ՀՀ պետական բյուջեի մուտքերի և ելքերի, ինչպես նաև բյուջետային բնագավառում քաղաքականության փոփոխմանը  չի հանգեցնում:

Հայաստանի Հանրապետության                                                                                                                                                             
                                                                             կառավարության աշխատակազմի 
                                                                             ղեկավար
                                                                             պարոն Դ. Սարգսյանին



              Հարգելի պարոն Սարգսյան
Ի կատարումն Հայաստանի Հանրապետության կառավարության 2011 թվականի հունիսի 8-ի թիվ 01/23.14/76544-11 հանձնարարականի 4-րդ կետի և հունիսի 9-ի թիվ 02/10.1/9613-11 հանձնարարականի Հայաստանի Հանրապետության ֆինանսների նախարարությունում քննարկվել է Հայաստանի Հանրապետության Ազգային ժողովի պատգամավորներ Հեղինե Բիշարյանի, Հովհաննես Մարգարյանի և Վարդան Բոստանջյանի կողմից օրենսդրական նախաձեռնության կարգով ներկայացված <<Աուդիտորական գործունեության մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագիծը (այսուհետ` նախագիծ) և նախագծի վերաբերյալ Հայաստանի Հանրապետության կառավարության եզրակացության նախագիծը:
Հաշվի առնելով, որ Հայաստանի Հանրապետության կառավարության նախաձեռնությամբ Ազգային ժողովի քննարկմանը ներկայացված և 2011 թվականի մայիսի 26-ին ընդունված «Աուդիտորական գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքով սահմանվում են աուդիտ իրականացնող անձանց լիցենզավորման պայմաններն ու պահանջները և պատասխանատվության միջոցները էականորեն խստացնելու վերաբերյալ մի շարք դրույթներ, նպատակահարմար ենք համարում պարտադիր ապահովագրության մասով նոր` ավելի խստացնող պահանջ սահմանելու վերաբերյալ հարցը հետաձգել մեկ տարով: 
	Միաժամանակ առաջարկվում է նախագծով հստակ սահմանել աուդիտի ենթարկվող անձի իրավունքները` աուդիտ իրականացնող անձի կողմից ոչ որակյալ ծառայություններ մատուցելու հետևանքով կրած վնասները փոխհատուցելու հարցերում: 



	Հարգանքով`     
                                                                                               Վ. Գաբրիելյան



Աուդիտի մեթոդ. և կարգավորման բաժին
Կատ.` Մ. Համամճյան, հեռ.` 595-119

  քաղ. Երևան					               02 հունիսի  2011 թ.
                                                                                ժամը 15:30-ին

	Կոմիտեի անդամներ

		

	Տ. Դավթյան
	ՀՀ էկոնոմիկայի նախարար

	
	

	Հ. Թովմասյան
	ՀՀ արդարադատության նախարար

	
	

	Դ. Սարգսյան
	ՀՀ կառավարության աշխատակազմի ղեկավար

	
	

	Հրավիրվածներ

		

	Ա. Ղարիբյան
	ՀՀ Նախագահի գլխավոր խորհրդական

	
	

	Ն. Երիցյան
	ՀՀ կենտրոնական բանկի նախագահի տեղակալ

	
	

	Պ. Սաֆարյան
	ՀՀ ֆինանսների նախարարի առաջին տեղակալ 

	
	

	Կ. Մինասյան
	ՀՀ էկոնոմիկայի նախարարի առաջին տեղակալ 

	
	

	Հ. Բեգլարյան
	ՀՀ տրանսպորտի և կապի նախարարի առաջին տեղակալ 

	
	

	Ա. Սիմոնյան
	ՀՀ էներգետիկայի և բնական պաշարների նախարարի տեղակալ 

	
	

	Կ. Արեյան
	Երևանի քաղաքապետի տեղակալ

	
	

	Ա. Մարկոսյան
	ՀՀ կառավարությանն առընթեր պետական գույքի կառավարման վարչության պետի տեղակալ

	
	

	Ա. Ալավերդյան	
	ՀՀ կառավարությանն առընթեր պետական եկամուտների կոմիտեի նախագահի տեղակալ

	
	

	Վ. Կարապետյան
	ՀՀ վարչապետի խորհրդական

	
	

	Գ. Մալխասյան
	ՀՀ վարչապետի խորհրդական

	
	

	Տ. Գևորգյան
	ՀՀ կառավարության  աշխատակազմի ղեկավարի տեղակալ

	
	

	Ա. Խաչատրյան
	ՀՀ Նախագահի աշխատակազմի  փորձագիտական-վերլուծական վարչության պետ

	
	

	Ա. Սարգսյան
	ՀՀ կառավարության աշխատակազմի իրավաբանական վարչության պետ

	
	

	Ա. Ենգոյան
	ՀՀ կառավարության աշխատակազմի ԱԺ-ի հետ կապերի  վարչության պետ

	
	

	Հ. Թաշչյան
	ՀՀ կառավարության աշխատակազմի արտաքին կապերի  վարչության պետ

	
	

	Լ. Հունանյան
	ՀՀ կառավարության աշխատակազմի ֆինանսատնտեսագիտական վարչության պետ

	
	

	Ռ. Վարդանյան
	ՀՀ կառավարության աշխատակազմի ֆինանսատնտեսագիտական վարչության պետի տեղակալ

	
	

	Զ. Բարսեղյան
	ՀՀ կառավարության աշխատակազմի ֆինանսատնտեսագիտական վարչության գլխավոր մասնագետ

	
	

	Վ. Բարսեղյան
	ՀՀ կառավարության աշխատակազմի ֆինանսատնտեսագիտական վարչության գլխավոր մասնագետ






4. «Աուդիտորական գործունեության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագիծ (ելից` 74208)
     ----------------------------------------------------------------------------------------------------------------
(Պ. Սաֆարյան, Ա. Գևորգյան)

ՀՀ ֆինանսների նախարարի առաջին տեղակալ Պ. Սաֆարյանի առաջարկությանը համապատասխան ` հարցի քննարկումը հետաձգել մեկ շաբաթով` այն ներառելով հաջորդ նիստի օրակարգ:


ՀՀ ՓՈԽՎԱՐՉԱՊԵՏ,
ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ
                  ՆԱԽԱՐԱՐ			                               ԱՐՄԵՆ ԳԵՎՈՐԳՅԱՆ

  ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ 
 ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅԱՆ 
                           ՊԵՏ		          			       ԼԻԱՆԱ  ՀՈՒՆԱՆՅԱՆ
ՆԱԽԱԳԻԾ
----------------





  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                         ԱԶԳԱՅԻՆ  ԺՈՂՈՎԻ  ՆԱԽԱԳԱՀ

							պարոն ՀՈՎԻԿ ԱԲՐԱՀԱՄՅԱՆԻՆ 


Հարգելի պարոն Աբրահամյան


Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային Ժողովի պատգամավորներ Հեղինե Բիշարյանի, Հովհաննես Մարգարյանի և Վարդան Բոստանջյանի` օրենսդրական նախաձեռնության կարգով ներկայացրած «Աուդիտորական գործունեության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ:
Ընդհանուր առմամբ նախագիծը բխում է աուդիտորական գործունեությունը կարգավորող օրենսդրական դաշտը կատարելագործելու, միջազգային չափանիշներին մոտարկելու անհրաժեշտությունից, որը համապատասխանում է նաև աուդիտի ոլորտում տարվող քաղաքականությանը: 
Այդուհանդերձ, հաշվի առնելով, որ Հայաստանի Հանրապետության կառավարության նախաձեռնությամբ Ազգային ժողովի քննարմանը ներկայացված և 2011 թվականի մայիսի 26-ի նիստում երկրորդ ընթերցմամբ և ամբողջությամբ ընդունված «Աուդիտորական գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքով սահմանվում են աուդիտ իրականացնող անձանց լիցենզավորման պայմաններն ու պահանջները և պատասխանատվության միջոցները էականորեն խստացնելու վերաբերյալ մի շարք դրույթներ, գտնում ենք որ ներկա պայմաններում պարտադիր ապահովագրության մասով նոր` ավելի խստացնող պահանջի սահմանումը էապես կվտանգի տվյալ ոլորտի գործունեությունը:
Միաժամանակ նախագծի 2-րդ հոդվածի վերաբերյալ հարկ ենք համարում հայտնել հետևյալը՝ 
1. 1-ին կետով նախատեսվում է պարտադիր աուդիտ իրականացնելու դեպքում աուդիտ իրականացնող անձի պարտավորությունը` ապահովագրելու իր գործունեության արդյունքում երրորդ անձանց գույքային վնաս պատճառելուց առաջացած իր պատասխանատվությունը: ՀՀ Քաղաքացիական օրենսգրքի 983-րդ հոդվածով սահմանված է, որ այն դեպքերում, երբ որոշակի անձանց վրա օրենքով պարտականություն է դրվում ապահովագրել այլ անձանց հանդեպ ունեցած իրենց պատասխանատվությունը, ապահովագրությունն իրականացվում է Քաղաքացիական օրենսգրքով սահմանված կանոններին համապատասխան` պայմանագիր կնքելու միջոցով, ընդ որում` ապահովագրողների համար այդ պայմանագիրը կնքելը պարտադիր չէ: Այս տեսանկյունից առաջանում է հակասություն, քանի որ ստացվում է, որ աուդիտորը պարտավորվում է իրականացնել իր մասնագիտական պատասխանատվության ապահովագրությունը, իսկ ապահովագրական ընկերությունը կարող է հրաժարվել վերջինից: «Ապահովագրության և ապահովագրական գործունեության մասին» ՀՀ օրենքով սահմանված է, որ պարտադիր ապահովագրության իրականացման դեպքերը, կարգը և պայմանները սահմանվում են օրենքով, հետևաբար պարտադիր ապահովագրության նոր տեսակի սահմանումը պահանջում է առանձին օրենքով լիարժեք կարգավորում (օրինակ` «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքը): 
2. 2-րդ կետի կապակցությամբ հայտնում ենք, որ պետք է հստակ սահմանել աուդիտորական կազմակերպության և աուդիտորի նյութական պատասխանատվության չափը` այն չկապակցելով մասնագիտական պատասխանատվության ապահովագրման անհրաժեշտության հետ: 
Երրորդ անձանց նկատմամբ մասնագիտական պատասխանատվության ապահովագրության նախատեսումը գտնում ենք ոչ նպատակահարմար, քանի որ ապահովագրության այս տեսակը հնարավոր է կիրառել բազմաթիվ գործունեության տեսակների համար, սակայն դա լրացուցիչ բեռ կստեղծի բիզնեսի համար` բարձրացնելով մատուցվող ծառայությունների արժեքը:
Ելնելով շարադրվածից` Հայաստանի Հանրապետության կառավարությունը դեմ է ներկայացված օրենքի նախագծի ընդունմանը:
Միաժամանակ Հայաստանի Հանրապետության կառավարությունը իր պատրաստակամությունն է հայտնում համագործակցել նախագծի հեղինակների հետ, ապահովագրությունը որպես իրավունք ամրագրելով, նախագիծը լրամշակելու հարցում՝ լրամշակված նախագիծը հետագայում կրկին շրջանառության մեջ դնելու նպատակով:
Հայտնում ենք, որ, ներկայացված օրենքի նախագիծը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության ֆինանսների նախարար Վաչե Գաբրիելյանը:
Կից ներկայացվող փաստաթղթերում տրվում է օրենքի նախագծի կարգավորման ազդեցության գնահատականը:


    Հարգանքով`

ՏԻԳՐԱՆ ՍԱՐԳՍՅԱՆ

                                                                             ղեկավար
                                                                             պարոն Դ. Սարգսյանին


              Հարգելի պարոն Սարգսյան
Ի կատարումն Հայաստանի Հանրապետության կառավարության 2011 թվականի մայիսի 13-ի թիվ 02/10.1/7610-11 հանձնարարականի (ի լրումն ս.թ. ապրիլի 30-ի թիվ 02/10.1/6853-11 հանձնարարականի 1-ին կետի) Հայաստանի Հանրապետության ֆինանսների նախարարությունում քննարկվել է Հայաստանի Հանրապետության Ազգային ժողովի պատգամավորներ Հեղինե Բիշարյանի, Հովհաննես Մարգարյանի և Վարդան Բոստանջյանի կողմից օրենսդրական նախաձեռնության կարգով ներկայացված <<Աուդիտորական գործունեության մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագիծը (այսուհետ` նախագիծ), որի կապակցությամբ հայտնում ենք հետևյալը: 
Ընդհանուր առմամբ նախագիծը բխում է աուդիտորական գործունեությունը կարգավորող օրենսդրական դաշտը կատարելագործելու, միջազգային չափանիշներին մոտարկելու անհրաժեշտությունից, որը համապատասխանում է նաև աուդիտի ոլորտում տարվող քաղաքականությանը: 
Այդուհանդերձ, հաշվի առնելով, որ ներկայումս <<Աուդիտորական գործունեության մասին>> Հայաստանի Հանրապետության օրենքում փոփոխություններ և լրացումներ կատարելու մասին>> օրինագիծը գտնվում է Հայաստանի Հանրապետության Ազգային ժողովում երկրորդ ընթերցման փուլում և այդ փոփոխություններով ու լրացումներով սահմանվում են աուդիտ իրականացնող անձանց լիցենզավորման պայմաններն ու պահանջները, պատասխանատվության միջոցները էականորեն խստացնելու վերաբերյալ մի շարք դրույթներ, գտնում ենք որ ներկա պայմաններում պարտադիր ապահովագրության մասով նոր` ավելի խստացնող պահանջի սահմանումը էապես կվտանգի տվյալ ոլորտի գործունեությունը:
Միաժամանակ նախագծի վերաբերյալ հարկ ենք համարում հայտնել հետևյալը: 
Նախագծի 2-րդ հոդվածի 1-ին կետով նախատեսվում է պարտադիր աուդիտ իրականացնելու դեպքում աուդիտ իրականացնող անձի պարտավորությունը` ապահովագրելու իր գործունեության արդյունքում երրորդ անձանց գույքային վնաս պատճառելուց առաջացած իր պատասխանատվությունը: ՀՀ Քաղաքացիական օրենսգրքի 983-րդ հոդվածով սահմանված է, որ այն դեպքերում, երբ որոշակի անձանց վրա օրենքով պարտականություն է դրվում ապահովագրել այլ անձանց հանդեպ ունեցած իրենց պատասխանատվությունը, ապահովագրությունն իրականացվում է Քաղաքացիական օրենսգրքով սահմանված կանոններին համապատասխան` պայմանագիր կնքելու միջոցով, ընդ որում` ապահովագրողների համար այդ պայմանագիրը կնքելը պարտադիր չէ: Այս տեսանկյունից առաջանում է հակասություն, քանի որ ստացվում է այնպես, որ աուդիտորը պարտավորվում է իրականացնել իր մասնագիտական պատասխանատվության ապահովագրությունը, իսկ ապահովագրական ընկերությունը կարող է հրաժարվել վերջինից: <<Ապահովագրության և ապահովագրական գործունեության մասին>> ՀՀ օրենքով սահմանված է, որ պարտադիր ապահովագրության իրականացման դեպքերը, կարգը և պայմանները սահմանվում են օրենքով, հետևաբար պարտադիր ապահովագրության նոր տեսակի սահմանումը պահանջում է առանձին օրենքով լիարժեք կարգավորում (օրինակ` <<Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին>> ՀՀ օրենքը): Հաշվի առնելով վերոնշյալը` առաջարկում ենք սույն կետը հանել:
Նախագծի 2-րդ հոդվածի 2-րդ կետն առաջարկում ենք խմբագրել` հստակ սահմանելով աուդիտորական կազմակերպության և աուդիտորի նյութական պատասխանատվության չափը` այն չկապակցելով մասնագիտական պատասխանատվու-թյան ապահովագրման անհրաժեշտության հետ: 
Ամփոփելով վերոգրյալը` երրորդ անձանց նկատմամբ մասնագիտական պատասխանատվության ապահովագրության նախատեսումը գտնում ենք ոչ նպատակահարմար, քանի որ ապահովագրության այս տեսակը հնարավոր է կիրառել բազմաթիվ գործունեության տեսակների համար, սակայն դա լրացուցիչ բեռ կստեղծի բիզնեսի համար` բարձրացնելով մատուցվող ծառայությունների արժեքը:
Հաշվի առնելով վերոնշյալը` առաջարկում ենք նախագիծը հանել շրջանառությունից, պատրաստ ենք հեղինակների հետ աշխատել և լրամշակել այն՝ հետագայում շրջանառելու համար, ամրագրելով ապահովագրությունը որպես իրավունք: 
Նախագծի վերաբերյալ կարծիքներ են ստացվել նաև Հայաստանի Հանրապետության կենտրոնական բանկից, Հայաստանի Հանրապետության էկոնոմիկայի և Հայաստանի Հանրապետության արդարադատության նախարարություններից (կցվում են), որոնք ներկայացվում են նաև ամփոփ տեղեկանքի տեսքով:
	Հայտնում ենք նաև, որ նախագծի ընդունման դեպքում ՀՀ կառավարության որոշման կամ այլ իրավական ակտի ընդունման անհրաժեշտության վերաբերյալ առաջարկություններ չունենք:
	Առդիր` 10 թերթ:
Հարգանքով`							Վ. Գաբրիելյան

Աուդիտի մեթոդ. և կարգավորման բաժին
Կատ.`  Լ. Մարտիրոսյան, հեռ.` 595-119

              	Հարգելի պարոն Սարգսյան
Ի կատարումն Հայաստանի Հանրապետության կառավարության 2011 թվականի ապրիլի 30-ի թիվ 02/10.1/6853-11 հանձնարարականի 2-րդ կետի կից Ձեզ ենք ներկայացնում Հայաստանի Հանրապետության Ազգային ժողովի պատգամավորներ Հեղինե Բիշարյանի, Հովհաննես Մարգարյանի և Վարդան Բոստանջյանի կողմից օրենսդրական նախաձեռնության կարգով ներկայացված <<Աուդիտորական գործունեության մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի վերաբերյալ <<Իրավական ակտերի մասին>> Հայաստանի Հանրապետության օրենքի 27.1-րդ հոդվածով պահանջվող կարգավորման ազդեցության գնահատման եզրակացությունները: 
Առդիր` 10 թերթ:

Հարգանքով՝								Վ. Գաբրիելյան

Աուդիտի մեթոդ. և կարգավորման բաժին
Կատ.`  Լ. Մարտիրոսյան, հեռ.` 595-119

Հարգելի պարոն նախարար,
Ի կատարումն ՀՀ վարչապետի 2011թ. ապրիլի 30-ի N 02/10.1/6853-11 հանձնարարականի, քննարկելով «Աուդիտորական ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագիծը (այսուհետ` Նախագիծ) հայտնում եմ հետևյալը.
1. Հաշվի առնելով Նախագծի 1-ին հոդվածով կատարվող լրացումը, առաջարկում եմ «Ապահովագրության և ապահովագրական գործունեության մասին» Հայստանի Հանրապետության օրենքի 7-րդ հոդվածում նախատեսել համապատասխան լրացում, սահմանելով` «մասնագիտական պատասխանատվության ապահովագրում»-ը` որպես ապահովագրության դաս:
2. Հիմք ընդունելով Հայաստանի Հանրապետության Քաղաքացիական օրենսգրքով երրորդ անձանց վնասի փոխհատուցման վերաբերյալ սահմանված դրույթը` հիմնավորման կարիք ունի աուդիտորական ծառայությունների մատուցումից առաջացած վնասի պարտադիր ապահովագրումը միայն պարտադիր տեղեկատվություն հրապարակող տնտեսվարողների համար սահմանելը: Խնդիրը կայանում է նրանում, որ անհրաժեշտ է սահմանել վնասների փոխատուցման միասնական սկզբունք բոլոր տնտեսվարողների համար: 
3. Աուդիտորական ծառայությունների ապահովագրված լինելու պարագայում հիմնավորման կարիք ունի նաև աուդիտ իրականացնող անձի և աուդիտորական կազմակերպության նկատմամբ լրացուցիչ նյութական պատասխանատվության սահմանումը: Ուստի առաջարկում ենք քննարկել նախագծի 2-րդ հոդվածով լրացվող նոր 181–րդ հոդվածի 2-րդ մասը նախագծից հանելու հարցը:
Աուդիտորական գործունեությունը կարգավորող օրենսդրության միջազգային փորձի ուսումնասիրությունը ցույց է տալիս, որ աուդիտ իրականացնող անձանց մասնագիտական պատասխանատվության ապահովագրումը չի կարող կարգավորվել միայն ներկայացված  օրենքի նախագծի ընդունմամբ, այն իր հերթին կառաջացնի մի շարք այլ իրավական ակտերի ընդունման անհրաժեշտություն: Մասնավորապես, կարող է անհրաժեշտություն առաջանալ «Աուդիտորական գործունեության պարտադիր ապահովագրության մասին» ՀՀ օրենքի մշակման:
Միաժամանակ, ներկայացվում են Նախագծի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացությունները:
Առդիր` 2 էջ:
Հարգանքով`							ՏԻԳՐԱՆ ԴԱՎԹՅԱՆ




	[image: Gerb]
	
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	
0010, Երևան, Մելիք-Ադամյան փող. 1
Հեռ.       (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
		
	№
	

	Ձեր №
	
	
	







								 Հայաստանի Հանրապետության                                                                                                                                                             
                                                                              կառավարության աշխատակազմի 
                                                                              ղեկավար
                                                                              պարոն Դ. Սարգսյանին
       
       Հարգելի պարոն Սարգսյան
Հայաստանի Հանրապետության կառավարության ս.թ. ապրիլի 30-ի թիվ 02/10.1/6853-11 հանձնարարականի 1-ին կետի կապակցությամբ` Հայաստանի Հանրապետության ֆինանսների նախարարությունը հայտնում է հետևյալը:
Հանձնարարականի համաձայն Հայաստանի Հանրապետության ֆինանսների նախարարությունը և Հայաստանի Հանրապետության արդարադատության նախարարությունը Հայաստանի Հանրապետության կենտրոնական բանկի հետ համատեղ պետք է քննարկեն և ներկայացնեն եզրակացություն` Հայաստանի Հանրապետության Ազգային ժողովի պատգամավորներ Հեղինե Բիշարյանի, Հովհաննես Մարգարյանի և Վարդան Բոստանջյանի կողմից օրենսդրական նախաձեռնության կարգով ներկայացված <<Աուդիտորական գործունեության մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի վերաբերյալ` նշելով Հայաստանի Հանրապետության կառավարության որոշման կամ այլ իրավական ակտի ընդունման անհրաժեշտության դեպքում դրանց ընդունման նախատեսվող ժամկետները:  
Հայտնում ենք, որ Հայաստանի Հանրապետության կենտրոնական բանկի համապատասխան աշխատակիցներից ստացված տեղեկությունների համաձայն` Հայաստանի Հանրապետության կենտրոնական բանկում հանձնարարականի հետ կապված քննարկումները դեռևս ընթացքի մեջ են և կարող են ներկայացվել միայն հաջորդ շաբաթվա ընթացքում:
Հաշվի առնելով, որ հանձնարարականն ուղղակիորեն առնչվում է Հայաստանի Հանրապետության կենտրոնական բանկի կողմից վերահսկվող ապահովագրության ոլորտի հետ և այդ կապակցությամբ կարևորելով Հայաստանի Հանրապետության կենտրոնական բանկի եզրակացությունը, առաջարկում ենք վերոհիշյալ հանձնարարականի կատարման ժամկետը երկարաձգել մինչև ս.թ. մայիսի 13-ը:
               
                     Հարգանքով						Վ. Գաբրիելյան







Աուդիտի մեթոդ. և կարգավորման բաժին

Հայաստանի Հանրապետության  ֆինանսների 
նախարար պարոն Վաչե Գաբրիելյանին

պատճենը` 
Հայաստանի Հանրապետության կառավարության 
աշխատակազմի ղեկավար պարոն Դավիթ Սարգսյանին
  


Հարգելի պարոն Գաբրիելյան

Հայաստանի Հանրապետության կառավարության աշխատակազմի ղեկավարի 2011 թվականի մայիսի 2-ի թիվ 02/10.1/6853-11 գրության համաձայն Ձեզ ենք ներկայացնում ««Աուդիտորական գործունեության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի Նախագծի (այսուհետ` Նախագիծ) վերաբերյալ Կենտրոնական բանկի առաջարկությունները և դիտողությունները`
· Նախագծում բացակայում են աուդիտ իրականացնող անձի կողմից պարտադիր ապահովագրության պայմանագիր չկնքելու համար պատասխանատվության վերաբերյալ դրույթները: 
· Կարծում ենք, Նախագծում  հարկ է նախատեսել դրույթ, համաձայն որի` ապահովագրական ընկերությունները չեն կարող հրաժարվել աուդիտ իրականացնող անձի հետ պարտադիր ապահովագրության  պայմանագիր կնքելուց` բացառությամբ այն դեպքերի, երբ դա կարող է հանգեցնել իրավական ակտերի պահանջների խախտմանը:
· Կարծում ենք, Նախագծում անհրաժեշտ է սահմանել, թե աուդիտ իրականացնող անձի կողմից մասնագիտական պատասխանատվության որ ռիսկերն են ենթակա պարտադիր ապահովագրության: Օրինակ` միջազգային պրակտիկայում տարածված է հետևյալ տեսակների ռիսկերի ապահովագրությունը` ֆինանսական աուդիտի իրականացման ընթացքում սխալներից, ֆինանսական հաշվետվությունների մեջ էական շեղումների չբացահայտումից, պարտադիր ապահովագրության պայմանագրի խախտումներից բխող պատասխանատվության ապահովագրություն:     
· Հաշվի առնելով պարտադիր ապահովագրության առանձնահատկությունները` կարծում ենք, Նախագծում անհրաժեշտ է սահմանել ապահովագրական գումարի նվազագույն չափ, ինչպես նաև մասնագիտական պատասխանատվության պարտադիր ապահովագրության պայմանագրի նվազագույն պայմաններ:
· Կարծում ենք, անհրաժեշտ է նախատեսել անցումային դրույթներ, քանի որ հարկ է կարգավորել պարտադիր ապահովագրություն ունենալու պահանջն ուժի մեջ մտնելու հետ կապված հարաբերությունները, այդ թվում` թե ինչպիսի ժամկետներ են սահմանվում աուդիտ իրականացնող անձանց կողմից պարտադիր ապահովագրության պայմանագրեր կնքելու համար և այլ պայմաններ:
· Կարծում ենք, որ Նախագծի 1-ին հոդվածի «մասնագիտական պատասխանատվության ապահովագրում» հասկացության և Նախագծի 2-րդ հոդվածի միջև առկա է անհամապատասխանություն: Մասնավորապես` 1-ին հոդվածով նախատեսված հասկացությունը ներառում է բացառապես աուդիտորի մասնագիտական գործունեության արդյունքում երրորդ անձանց պատճառված գույքային վնասի համար  առաջացած պատասխանատվության ապահովագրությունը, իսկ Նախագծի 2-րդ հոդվածը` բացի վերը նշված պատասխանատվության ապահովագրությունից, նախատեսում է նաև աուդիտորական ծառայություններ մատուցելու վերաբերյալ պայմանագրի խախտումից առաջացած պատասխանատվության պարտադիր ապահովագրություն: 
· Կարծում ենք` հարկ է Նախագծից հանել Նախագծի 2-րդ հոդվածի 2-րդ մասը, քանի որ այդ  մասով նախատեսված պատասխանատվության հետ կապված հարաբերություններն արդեն իսկ կարգավորվում են ՀՀ քաղաքացիական օրենսգրքի հոդված 1062-ով: Ընդ որում`  Նախագծի 2-րդ հոդվածի 2-րդ մասի 2-րդ նախադասությունը հակասում է ՀՀ քաղաքացիական օրենսգրքի հոդված 1062-ին: 


Հարգանքով`								Ա. Ջավադյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 
ՆԱԽԱՐԱՐ

«         »____________ 2011     թ.                                                                        N______________

Ձեր  30.04.11թ.
02/10.1/6853-11

ՀՀ կառավարության աշխատակազմի
ղեկավար պրն. Դ. Սարգսյանին

Հարգելի պարոն Սարգսյան
 

	Ձեզ ենք ներկայացնում «Աուդիտորական գործունեության մասին» Հայաստանի Հանրապետության օրենքում լրացում կատարելու մասին" Հայաստանի Հանրապետության օրենքի նախագծի վերաբերյալ սոցիալական պաշտպանության ոլորտում կարգավորման ազդեցության գնահատման եզրակացությունը:
	Առդիր` 1 էջ: 

Հարգանքով`                                    			Ա. Գրիգորյան

Կատ.` Գլխավոր աուդիտոր
Ս. Տերտերյան`  010 56 64 43

ՀՀ ֆինանսների նախարար
 պարոն Վ. Գաբրիելյանին 

                  Հարգելի պարոն Գաբրիելյան

	Ի կատարումն ՀՀ վարչապետի 30-04-2011թ. N 02/10.1/6853-11     հանձնարարականի, ներկայացնում եմ «Աուդիտորական գործունեության մասին» ՀՀ օրենքի նախագծի բնապահպանության բնագավառում կարգավորման ազդեցության գնահատման մասին եզրակացությունը: 
 
Առդիր` 1 թերթ:

Հարգանքով՝							Ա. Հարությունյան

Ա.Հարությունյան
56-75-35
     ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Աուդիտորական գործունեության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ 



1. Օրենքի նախագծի վերնագրում «լրացում» բառն անհրաժեշտ է փոխարինել «լրացումներ» բառով, քանի որ նախագծում կատարվում է մեկից ավելի լրացում:
2. Օրենքի նախագծի 2-րդ հոդվածում «181» թիվն անհրաժեշտ է փոխարինել «18.1» թվով` նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 7-րդ մասի պահանջները:
	Միաժամանակ հայտնում ենք, որ ՀՀ կառավարության կողմից հավանության է արժանացել «Աուդիտորական գործունեության մասին» Հայաստանի Հանրապետության օրենքի նախագիծը և այդ առումով ներկայացված նախագիծն առաջարկում ենք քննարկել հիշյալ նախագծի հայեցակարգային մոտեցումների շրջանակներում: 

